
Dhvajarohanavarnanam

த்⁴வஜாரோஹணவர்ணநம்

தே³வஸ்ய த்³வாரதே³ஶே வா ஶிக²ரே வா முதா³ந்வித: ।
ஸுஸ்தி²ரம் ஸ்தா²பயேத்³விப்ர த்⁴வஜம் ஸஸ்தம்ப⁴ஸம்யுதம் ॥ 19-19॥
க³ந்த⁴புஷ்பாக்ஷதைர்த்³தே³வம் தூ⁴பதீ³பைர்மநோஹரை: ।
ப⁴க்ஷ்யபோ⁴ஜ்யாதி³ஸம்யுக்தைர்நைவேத்³யைஶ்ச ஹரிம் யஜேத் ॥ 19-20॥
ஏவம் தே³வாலயே ஸ்தா²ப்ய ஶோப⁴நம் த்⁴வஜமுத்தமம் ।
ப்ரத³க்ஷிணமநுவ்ரஜ்ய ஸ்தோத்ரமேதது³தீ³ரயேத் ॥ 19-21॥
நமஸ்தே புண்ட³ரீகாக்ஷ நமஸ்தே விஶ்வபா⁴வந ।
நமஸ்தேऽஸ்து ஹ்ரு’ஷீகேஶ மஹாபுருஷ பூர்வஜ ॥ 19-22॥
யேநேத³மகி²லம் ஜாதம் யத்ர ஸர்வம் ப்ரதிஷ்டி²தம் ।
லயமேஷ்யதி யத்ரைவ தம் ப்ரபந்நோऽஸ்மி கேஶவம் ॥ 19-23॥
ந ஜாநந்தி பரம் பா⁴வம் யஸ்ய ப்³ரஹ்மாத³ய:ஸுரா: ।
யோகி³நோ யம் ந பஶ்யந்தி தம் வந்தே³ ஜ்ஞாநரூபிணம் ॥ 19-24॥
அந்தரிக்ஷம் து யந்நாபி⁴ர்த்³யௌர்மூர்த்³தா⁴ யஸ்ய சைவ ஹி ।
பாதோ³ऽபூ⁴த்³யஸ்ய ப்ரு’தி²வீ தம் வந்தே³ விஶ்வரூபிணம் ॥ 19-25॥
யஸ்ய ஶ்ரோத்ரே தி³ஶ:ஸர்வா யச்சக்ஷுர்தி³நக்ரு’ச்ச²ஶீ ।
ரு’க்ஸாமயஜுஷீ யேந தம் வந்தே³ ப்³ரஹ்மரூபிணம் ॥ 19-26॥
யந்முகா²த்³ப்³ராஹ்மணா ஜாதா யத்³பா³ஹோரப⁴வந்ந்ரு’பா: ।
வைஶ்யா யஸ்யோருதோ ஜாதா: பத்³ப்⁴யாம் ஶூத்³ரோ வ்யஜாயத ॥ 19-27॥
மாயாஸங்க³மமாத்ரேண வத³ந்தி புருஷம் த்வஜம் ।
ஸ்வபா⁴வவிமலம் ஶுத்³த⁴ம் நிர்விகாரம் நிரஞ்ஜநம் ॥ 19-28॥
க்ஷீரப்³தி⁴ஶாயிநம் தே³வமநந்தமபராஜிதம் ।
ஸத்³ப⁴க்தவத்ஸலம் விஷ்ணும் ப⁴க்திக³ம்யம் நமாம்யஹம் ॥ 19-29॥
ப்ரு’தி²வ்யாதீ³நி பூ⁴தாநி தந்மாத்ராணீந்ந்த்³ரியாணி ச ।

ஸூக்ஷ்மாஸூக்ஷ்மாணி யேநாஸம்ஸ்தம் வந்தே³ஸர்வதோமுக²ம் ॥ 19-30॥
யத்³ப்³ரஹ்ம பரமம் தா⁴ம ஸர்வலோகோத்தமோத்தமம் ।
நிர்கு³ணம் பரமம் ஸூக்ஷ்மம் ப்ரணதோऽஸ்மி புந: புந: ॥ 19-31॥
அவிகாரமஜம் ஶுத்³த⁴ம் ஸர்வதோபா³ஹுமீஶ்வரம் ।
யமாமநந்தி யோகீ³ந்த்³ரா:ஸர்வகாரணகாரணம் ॥ 19-32॥
யோ தே³வ:ஸர்வபூ⁴தாநாமந்தராத்மா ஜக³ந்மய: ।
நிர்கு³ண: பரமாத்மா ச ஸ மே விஷ்ணு: ப்ரஸீத³து ॥ 19-33॥
ஹ்ரு’த³யஸ்தோ²ऽபி தூ³ரஸ்தோ² மாயயா மோஹிதாத்மநாம் ।
ஜ்ஞாநிநாம் ஸர்வகோ³ யஸ்து ஸ மே விஷ்ணு: ப்ரஸீத³து ॥ 19-34॥
சதுர்பி⁴ஶ்ச சதுர்பி⁴ஶ்ச த்³வாப்⁴யாம் பஞ்சபி⁴ரேவ ச ।
ஹூயதே ச புநர்த்³வாப்⁴யாம் ஸ மே விஷ்ணு: ப்ரதீத³து ॥ 19-35॥
ஜ்ஞாநிநாம் கர்மிணாம் சைவ ததா² ப⁴க்திமதாம் ந்ரு’ணாம் ।
க³திதா³தா விஶ்வம்ரு’க்³ய:ஸ மே விஷ்ணு: ப்ரஸீத³து ॥ 19-36॥
ஜக³த்³தி⁴தார்த²ம் யே தே³ஹா: த்⁴ரியந்தே லீலயா ஹரே: ।
தாநர்சயந்தி விபு³தா: ⁴ ஸ மே விஷ்ணு: ப்ரஸீத³து ॥ 19-37॥
யமாமநந்தி வை ஸந்த:ஸச்சிதா³நந்த³விக்³ரஹம் ।
நிர்கு³ணம் ச கு³ணாதா⁴ரம் ஸ மே விஷ்ணு: ப்ரஸீத³து ॥ 19-38॥
இதி ஸ்துத்வா நமேத்³விஷ்ணும் ப்³ராஹ்மணாம்ஶ்ச ப்ரபூஜயேத் ।
ஆசார்யம் பூஜயேத்பஶ்சாத்³த³க்ஷிணாச்சா²த³நாதி³பி: ⁴ ॥ 19-39॥
ப்³ராஹ்மணாந்போ⁴ஜயேச்ச²க்த்யா ப⁴க்திபா⁴வஸமந்வித: ।
புத்ரமித்ரகலத்ராத்³யை:ஸ்வயம் ச ஸஹ ப³ந்து⁴பி: ⁴ ॥ 19-40॥
குர்வீத பாரணம் விப்ர நாராயணபராயண: ।
யஸ்த்வேதத்கர்ம குர்வீத த்⁴வஜாரோபணமுத்தமம் ।
தஸ்ய புண்யப²லம் வக்ஷ்யே ஶ‍்ரு’ணுஷ்வ ஸுஸமாஹித: ॥ 19-41॥
படோ த்⁴வஜஸ்ய விப்ரேந்த்³ர யாவச்சலதி வாயுநா ।
தாவந்தி பாபஜாலாநி நஶ்யந்த்யேவ ந ஸம்ஶய: ॥ 19-42॥
மஹாபாதகயுக்தோ வா யுக்தோ வா ஸர்வபாதகை: ।
த்⁴வஜம் விஷ்ணுக்³ரு’ஹே க்ரு’த்வா முச்யதே ஸர்வபாதகை: ॥ 19-43॥

2 sanskritdocuments.org



த்⁴வஜாரோஹணவர்ணநம்

யாவத்³தி³நாநி திஷ்டே²த த்⁴வஜோ விஷ்ணுக்³ரு’ஹே த்³விஜ ।
தாவத்³யுக³ஸஹஸ்த்ராணி ஹரிஸாரூப்யமஶ்நுதே ॥ 19-44॥
ஆரோபிதம் த்⁴வஜம் த்³ரு’ஷ்ட்வா யேऽபி⁴நந்த³ந்தி தா⁴ர்மிகா: ।
தேऽபி ஸர்வே ப்ரமுச்யந்தே மஹாபாதககோடிபி: ⁴ ॥ 19-45॥
ஆரோபிதோ த்⁴வஜோ விஷ்ணுக்³ரு’ஹே து⁴ந்வந்படம் ஸ்வகம் ।
கர்து:ஸர்வாணி பாபாநி து⁴நோதி நிமிஷார்த்³த⁴த: ॥ 19-46॥
யஸ்த்வாரோப்ய க்³ரு’ஹே விஷ்ணோர்த்⁴வஜம் நித்யமுபாசரேத் ।
ஸ தே³வயாநேந தி³வம் யாதீவ ஸுமதிர்ந்ரு’ப: ॥ 19-47॥
இதி ஶ்ரீப்³ரு’ஹந்நாரதீ³யபுராணே பூர்வபா⁴கே³ ப்ரத²மபாதே³
வ்ரதாக்²யாநே த்⁴வஜாரோபணம் நாமைகோநவிம்ஶோऽத்⁴யாய: ।
ப்³ரு’ஹந்நாரதீ³யபுராண । பூர்வபா⁴க³ । அத்⁴யாய 19/22-38॥

